
ՍԱՆԻՏԱՐԱԿԱՆ, ԱՆԱՍՆԱԲՈՒԺԱՍԱՆԻՏԱՐԱԿԱՆ ԵՎ ԲՈՒՍԱՍԱՆԻՏԱՐԱԿԱՆ ՈԼՈՐՏՆԵՐԻ ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ՀԱՆՁՆԱԺՈՂՈՎԻ ԻՐԱՎԱԿԱՆ ԲՆՈՒՅԹԻ ՆՈՐՄԱՏԻՎ ԻՐԱՎԱԿԱՆ ԱԿՏԵՐԸ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ  ԳՈՐԾՈՂՈՒԹՅԱՆ ՄԵՋ ԴՆԵԼՈՒ ՄԱՍԻՆ


Հիմք ընդունելով՝ «Նորմատիվ իրավական ակտերի մասին» Հայաստանի Հանրապետության օրենքի 24-րդ հոդվածի 2-րդ մասի՝ Հայաստանի Հանրապետության կառավարությունը որոշում է.

1. Գործողության մեջ դնել սանիտարական, անասնաբուժասանիտարական և բուսասանիտարական ոլորտների Եվրասիական տնտեսական միության (Մաքսային միության) հանձնաժողովի իրավական բնույթի հետևյալ նորմատիվ իրավական ակտերը՝
1)  Մաքսային միության հանձնաժողովի 2011 թվականի դեկտեմբերի 9-ի ««Սննդամթերքի անվտանգության մասին» Մաքսային միության տեխնիկական կանոնակարգն ընդունելու մասին» թիվ 880 որոշումը՝ համաձայն N 1 հավելվածի, 
2)  Մաքսային միության հանձնաժողովի 2011 թվականի դեկտեմբերի 9-ի ««Մրգերից և բանջարեղենից ստացված հյութամթերքի տեխնիկական կանոնակարգ» Մաքսային միության տեխնիկական կանոնակարգի ընդունման մասին» թիվ 882 որոշումը ՝ համաձայն N 2 հավելվածի,
3)  Մաքսային միության հանձնաժողովի 2011 թվականի դեկտեմբերի 9-ի ««Ճարպայուղային արտադրանքի տեխնիկական կանոնակարգ» Մաքսային միության տեխնիկական կանոնակարգի ընդունման մասին» թիվ 883 որոշումը  ՝ համաձայն N 3 հավելվածի,
4) Մաքսային միության հանձնաժողովի 2011 թվականի դեկտեմբերի 9-ի ««Հացահատիկի անվտանգության մասին» Մաքսային միության տեխնիկական կանոնակարգի ընդունման մասին» թիվ 874 որոշումը ՝ համաձայն N 4 հավելվածի,
5) Եվրասիական տնտեսական հանձնաժողովի Խորհրդի 2013 թվականի հոկտեմբերի 
9-ի ««Մսի և մսամթերքի անվտանգության մասին» Մաքսային միության տեխնիկական կանոնակարգի մասին» թիվ 68 որոշումը ՝ համաձայն N 5 հավելվածի,
6) Եվրասիական տնտեսական հանձնաժողովի Խորհրդի 2012 թվականի հունիսի 15-ի 
««Հատուկ նշանակության սննդամթերքի առանձին տեսակների, այդ թվում՝ դիետիկ բուժիչ և դիետիկ կանխարգելիչ սննդի համար նախատեսված սննդամթերքի անվտանգության մասին» Մաքսային միության տեխնիկական կանոնակարգի ընդունման մասին» թիվ 34 որոշումը ՝ համաձայն N 6 հավելվածի,
7) Եվրասիական տնտեսական հանձնաժողովի Խորհրդի 2012 թվականի հուլիսի 20-ի 
««Սննդային հավելումների, բուրավետիչների և տեխնոլոգիական օժանդակ միջոցների անվտանգությանը ներկայացվող պահանջներ» Մաքսային միության տեխնիկական կանոնակարգն ընդունելու մասին» թիվ 58 որոշումը ՝ համաձայն N 7 հավելվածի,
8) Եվրասիական տնտեսական հանձնաժողովի Խորհրդի 2014 թվականի հոկտեմբերի 9-ի «Անասնաբուժական հսկողության (վերահսկողության) ենթակա օբյեկտների համատեղ ստուգումներ անցկացնելու և ապրանքների (արտադրանքի) փորձանմուշներ վերցնելու միասնական կարգի մասին հիմնադրույթի վերաբերյալ» թիվ 94 որոշումը ՝ համաձայն N 8 հավելվածի:

2. Սույն որոշումն ուժի մեջ է մտնում պաշտոնական հրապարակումից վեց ամիս հետո:




















ՀԻՄՆԱՎՈՐՈՒՄ
 «ՍԱՆԻՏԱՐԱԿԱՆ, ԱՆԱՍՆԱԲՈՒԺԱՍԱՆԻՏԱՐԱԿԱՆ ԵՎ ԲՈՒՍԱՍԱՆԻՏԱՐԱԿԱՆ ՈԼՈՐՏՆԵՐԻ ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ՀԱՆՁՆԱԺՈՂՈՎԻ ԻՐԱՎԱԿԱՆ ԲՆՈՒՅԹԻ ՆՈՐՄԱՏԻՎ ԻՐԱՎԱԿԱՆ ԱԿՏԵՐԸ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ  ԳՈՐԾՈՂՈՒԹՅԱՆ ՄԵՋ ԴՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ


          
 Իրավական ակտի ընդունման անհրաժեշտությունը
«Եվրասիական տնտեսական միության հանձնաժողովի իրավական բնույթի նորմատիվ իրավական ակտերը Հայաստանի Հանրապետությունում  գործողության մեջ դնելու մասին» Հայաստանի Հանրապետության կառավարության որոշման նախագծի ընդունումը պայմանավորված է «Նորմատիվ իրավական ակտերի մասին» Հայաստանի Հանրապետության օրենքի 24-րդ հոդվածի 2-րդ մասի պահանջի կատարմամբ:

Ընթացիկ իրավիճակը
Եվրասիական տնտեսական հանձնաժողովի ընդունած ակտերը չեն համարվում միջազգային պայմանագիր, ուստի սահմանադրական ճանապարհով ներպետական օրենսդրության բաղկացուցիչ մաս դառնալու համար դրանք պետք է անցնեն որոշակի իմպլեմենտացման գործընթաց: 
Ներկայումս թարգմանվել և ՀՀ կառավարության մի շարք որոշումներով հաստատվել են Եվրասիական տնտեսական միության հանձնաժողովի իրավական բնույթի նորմատիվ իրավական ակտերը:

Առաջարկվող կարգավորման նպատակը և բնույթը
Հայաստանի Հանրապետությունում Եվրասիական տնտեսական միության հանձնաժողովի իրավական բնույթի նորմատիվ իրավական ակտերը կիրառելու համար անհրաժեշտ է, որ  Կառավարությունն իր նորմատիվ իրավական ակտով գործողության մեջ դնի այդ ակտերը՝ համապատասխան «Նորմատիվ իրավական ակտերի մասին» ՀՀ օրենքի 24-րդ հոդվածի 2-րդ մասի:


Նախագծերի ընդունման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության էկոնոմիկայի նախարարության կողմից:



Ակնկալվող արդյունքը
       Սանիտարական, անասնաբուժասանիտարական և բուսասանիտարական ոլորտի Եվրասիական տնտեսական միության հանձնաժողովի իրավական բնույթի նորմատիվ իրավական ակտերը կդրվեն գործողության մեջ, որի արդյունքում վերջիններիս դրույթները կիրառելի կլինեն Հայաստանի Հանրապետությունում:

                                     






















ՏԵՂԵԿԱՆՔ
«Սանիտարական, անասնաբուժասանիտարական և բուսասանիտարական ոլորտների Եվրասիական տնտեսական միության հանձնաժողովի իրավական բնույթի նորմատիվ իրավական ակտերը Հայաստանի Հանրապետությունում  գործողության մեջ դնելու մասին»  Հայաստանի Հանրապետության կառավարության որոշման նախագծի ընդունման կապակցությամբ այլ  իրավական ակտերում փոփոխություններ և լրացումներ կատարելու անհրաժեշտության բացակայության մասին

«Սանիտարական, անասնաբուժասանիտարական և բուսասանիտարական ոլորտների Եվրասիական տնտեսական միության հանձնաժողովի իրավական բնույթի նորմատիվ իրավական ակտերը Հայաստանի Հանրապետությունում  գործողության մեջ դնելու մասին» Հայաստանի Հանրապետության կառավարության որոշման նախագծի ընդունման արդյունքում  մի շարք իրավական ակտերում ուժը կորցրած ճանաչելու  անհրաժեշտություն  կառաջանա:


ՏԵՂԵԿԱՆՔ
«Սանիտարական, անասնաբուժասանիտարական և բուսասանիտարական ոլորտների Եվրասիական տնտեսական միության հանձնաժողովի իրավական բնույթի նորմատիվ իրավական ակտերը Հայաստանի Հանրապետությունում  գործողության մեջ դնելու մասին» ՀՀ կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

        «Սանիտարական, անասնաբուժասանիտարական և բուսասանիտարական ոլորտների Եվրասիական տնտեսական միության հանձնաժողովի իրավական բնույթի նորմատիվ իրավական ակտերը Հայաստանի Հանրապետությունում  գործողության մեջ դնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:





Ա Մ Փ Ո Փ Ա Թ Ե Ր Թ

«ՍԱՆԻՏԱՐԱԿԱՆ, ԱՆԱՍՆԱԲՈՒԺԱՍԱՆԻՏԱՐԱԿԱՆ ԵՎ ԲՈՒՍԱՍԱՆԻՏԱՐԱԿԱՆ ՈԼՈՐՏՆԵՐԻ ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ՀԱՆՁՆԱԺՈՂՈՎԻ ԻՐԱՎԱԿԱՆ ԲՆՈՒՅԹԻ ՆՈՐՄԱՏԻՎ ԻՐԱՎԱԿԱՆ ԱԿՏԵՐԸ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ  ԳՈՐԾՈՂՈՒԹՅԱՆ ՄԵՋ ԴՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾԻ ԿԱՊԱԿՑՈՒԹՅԱՄԲ
ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության,
առաջարկության հեղինակը (գրության ստացման ամսաթիվը, գրության համարը)
	
Առարկության, առաջարկության բովանդակությունը
	
Եզրակացություն
	Կատարված փոփոխությունները

	1.
	2.
	3.
	4.

	ՀՀ առողջապահության նախարարի
26.03․2019թ.
թիվ ԱԹ/4536-19
	Դիտողություններ և առաջարկություններ չկան:
	
	

	ՀՀ ֆինանսների նախախարի
29․03․2019թ.
թիվ 03/5-1/5299-2019 գրություն 

	
Դիտողություններ և առաջարկություններ չկան:
	
	

	ՀՀ տնտեսական զարգացման և ներդրումների  նախախարի
03.04.2019թ.
թիվ 01/12.2/2736-19 գրություն

	Ի կատարումն ՀՀ վարչապետի ս.թ. մարտի 21-ի N 02/16.7/13100-2019 հանձնարարականի՝ ՀՀ տնտեսական զարգացման և ներդրումների նախարարությունը հայտնում է, որ սանիտարական, անասնաբուժասանիտարական և բուսասանիտարական ոլորտների Եվրասիական տնտեսական միության (Մաքսային միության) հանձնաժողովի  իրավական բնույթի նորմատիվ իրավական ակտերը Հայաստանի Հանրապետությունում  գործողության մեջ դնելու մասին օրենսդրական փաթեթում (այսուհետ՝ օրենսդրական փաթեթ) բացակայում են վերոնշյալ նախագծերի կիրարկումն ապահովող ստանդարտների ցանկերը, տվյալ տեխնիկական կանոնակարգի օբյեկտ հանդիսացող արտադրանքի և համապատասխան ԱՏԳ ԱԱ անվանումների ցանկերը: 
Ելնելով վերոգրյալից առաջարկում ենք լրամշակել օրենսդրական փաթեթը՝ ներառելով   վերոնշյալ ցանկերը:
	1.Սանիտարական, անասնաբուժասանիտարական և բուսասանիտարական ոլորտների Եվրասիական տնտեսական միության (Մաքսային միության) հանձնաժողովի  իրավական բնույթի նորմատիվ իրավական ակտերում ստանդարտները առկա են:
  
	

	ՀՀ բնապահպանության նախարարի 03.04.2019
N 1/13.2/10705-19 գրություն
	Դիտողություններ և առաջարկություններ չկան:
	
	

	Հայաստանի Հանրապետության
վարչապետի աշխատակազմի տեսչական մարմինների
աշխատանքների համակարգման գրասենյակի
ղեկավար
04.04.2019թ. 
N 48/50/15864-2019

	Ի կատարումն Վարչապետի՝ Եվրասիական տնտեսական միության (Մաքսային միության) հանձնաժողովի սանիտարական, անասնաբուժասանիտարական և բուսասանիտարական ոլորտները կարգավորող նորմատիվ իրավական ակտերը Հայաստանի Հանրապետությունում գործողության մեջ դնելու մասին ՀՀ կառավարության մի շարք որոշումների նախագծերի վերաբերյալ առաջարկություն ներկայացնելու մասին 02/16.7/13100-2019 հանձնարարականի՝ հայտնում ենք.
    1. Հաշվի առնելով այն հանգամանքը, որ նախագծերի ընդունումից հետո առաջանալու է անհրաժեշտություն ուժը կորցրած ճանաչել տվյալ ոլորտի համապատասխան իրավական ակտերը՝ առաջարկում ենք նախաձեռնել նաև տվյալ իրավական ակտերի ուժը կորցրած ճանաչելու գործընթացը.
  2. Ղեկավարվելով Տեխնիկական կանոնակարգման մասին ՀՀ օրենքի 17-րդ հոդվածի 1-ին մասով՝ առաջարկում ենք նախագծերը ուժի մեջ մտնելու ժամկետ սահմանել ոչ թե հրապարակմանը հաջորդող օրվանից, այլ այն հրապարակումից 6 ամիս հետո՝ հնարավորություն ընձեռնելով տնտեսավարողներին այդ ժամանակահատվածում իրենց գործունեությունը համապատասխանեցնել տեխնիկական նոր կանոնակարգերին։
   Միաժամանակ հաշվի առնելով նախագծերի ծավալը և այն հանգամանքը, որ այսքան սեղմ ժամանակահատվածում հնարավոր չէ դրանք մանրակրկիտ ուսումնասիրել, քննարկել (փորձարկել) ոլորտի տնտեսավարողների հետ՝ այս փուլում հնարավոր չէ տալ նախագծերի ընդունման ազդեցության ամբողջական գնահատական։
	









1.Համապատասխան իրավական ակտերը ուժը կորցրած ճանաչելու ուղղությամբ իրականացվում են աշխատանքներ: 


2.Առաջարկությունը ընդունվել է:
	














2.Նախագծերում կատարվել է համապատասխան փոփոխություններ:

	ՀՀ կառավարությանը ենթակա սննդամթերքի անվտանգության տեսչական մարմին
29.03.2019
N 01/15.1/1845-19
	Հայտնում ենք, որ սանիտարական, անասնաբուժասանիտարական և բուսասանիտարական ոլորտների Եվրասիական տնտեսական միության (Մաքսային միության) հանձնաժողովի իրավական բնույթի նորմատիվ իրավական ակտերը Հայաստանի Հանրապետությունում  գործողության մեջ դնելու մասին ՀՀ կառավարության որոշման մի շարք նախագծերի վերաբերյալ առաջարկություններ չեն ներկայացվում, հետևյալ պատճառաբանությամբ.
   Նախագծերով հաստատվող հավելվածների վերաբերյալ առաջարկությունների և դիտորությունների ներկայացումն ընդունելի չեն, քանի որ նշված իրավական ակտերը (տեխնիկական կանոնակարգերը) հանդիսանում են Եվրասիական տնտեսական միության (Մաքսային միության) կողմից ընդունված փաստաթղթեր, իսկ վերջիններում փոփոխություններ կարող են կատարվել ընդունող մարմնի կողմից՝ սահմանված կարգով անդամ պետությունների հետ համաձայնեցման ընթացակարգի պահպանմամբ: 
Միաժամանակ «Նորմատիվ իրավական ակտերի մասին» Հայաստանի Հանրապետության օրենքի 24-րդ հոդվածի 2-րդ մասի համաձայն՝ ներկայացված նախագծերի նպատակը բացառապես Եվրասիական տնտեսական միության (Մաքսային միության) հանձնաժողովի իրավական բնույթի նորմատիվ իրավական ակտերը Հայաստանի Հանրապետությունում  գործողության մեջ դնելու խնդրի կարգավորումն է:

	1.Ընդունվել ի գիտություն:
	

	ՀՀ արդարադատության նախարարի
29.03.2019
N 
	
	01/14/6782-19



	ՀՀ գյուղատնտեսության նախարարության կողմից պետական-իրավական փորձաքննության են ներկայացվել Եվրասիական տնտեսական հանձնաժողովի խորհրդի մի շարք որոշումներ գործողության մեջ դնելու մասին ՀՀ կառավարության որոշումների նախագծեր:
Հիշյալ ակտերի ընդունման իրավաչափության հարցին հարկ ենք համարում անդրադառնալ հետևյալ իրավական կարգավորումների լույսի ներքո.
«Նորմատիվ իրավական ակտերի մասին օրենքի 24-րդ հոդվածի 1-ին մասի համաձայն՝ Եվրասիական տնտեսական միության հանձնաժողովի կողմից նորմատիվ իրավական բնույթի ակտերի ընդունումից հետո, եթե ակտով կարգավորվող հարաբերությունը Հայաստանի Հանրապետությունում օրենքի կարգավորման առարկա է, ապա Կառավարությունը հանդես է գալիս համապատասխան օրենսդրական նախաձեռնությամբ:
Նույն հոդվածի երկրորդ մասը սահմանում է, որ սույն հոդվածի 1-ին մասով չնախատեսված դեպքերում Կառավարությունն իր նորմատիվ իրավական ակտով գործողության մեջ է դնում Եվրասիական տնտեսական միության հանձնաժողովի իրավական բնույթի նորմատիվ իրավական ակտը:
«Նորմատիվ իրավական ակտերի մասին օրենքի 28-րդ հոդվածի 1-ին մասի համաձայն՝ նորմատիվ իրավական ակտի գործողությունը տարածվում է դրա ուժի մեջ մտնելուց հետո գործող հարաբերությունների վրա, եթե այլ բան նախատեսված չէ Սահմանադրությամբ, օրենքով կամ տվյալ նորմատիվ իրավական ակտով:
Տվյալ դեպքում ներկայացված նախագծերը վերաբերում են Եվրասիական տնտեսական հանձնաժողովի խորհրդի 2011-2014 թթ. մի շարք որոշումներ գործողության մեջ դնելուն: Մինչդեռ «Նորմատիվ իրավական ակտերի մասին օրենքն ընդունվել է 2018 թվականի մարտի 21-ին և ուժի մեջ մտել 2018 թվականի ապրիլի 7-ին:
Այս առումով գտնում ենք, որ մինչև «Նորմատիվ իրավական ակտերի մասին օրենքի ուժի մեջ մտնելը Եվրասիական տնտեսական հանձնաժողովի խորհրդի կողմից ընդունված իրավական ակտերի գործողության մեջ դնելու հետ կապված հարաբերությունները վերոհիշյալ օրենքով դեռևս կարգավորված չեն և ենթակա չեն կարգավորման «Նորմատիվ իրավական ակտերի մասին օրենքի 24-րդ հոդվածի լույսի ներքո, ուստի հիշյալ նախագծերի ընդունման հարցը հայեցակարգային է և պետության կողմից մոտեցման ընտրությունը պետք է կրի համակարգային բնույթ:
Միաժամանակ հարկ է նշել, որ հիշյալ ուղղությամբ ՀՀ կառավարության կողմից ներկայումս ձեռնարկվում են համապատասխան միջոցառումներ, ուստի առաջարկում ենք դեռևս ձեռնպահ մնալ հիշյալ նախագծերի ընդունումից:
	1.Ընդունվել է ի գիտություն:

